
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎ
Ո Ր Ո Շ ՈՒ Մ
​1 դեկտեմբերի 2010 թվականի №682Ա
քաղ. Երևան
«ՍԱԼԷՆԵՐԳՈ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ «ԱՅՐՈՒՄ ՀԷԿ» ՓՈՔՐ ՀԻԴՐՈԷԼԵԿՏՐԱԿԱՅԱՆԻ ՎԵՐԱԿԱՌՈՒՑՄԱՆ ԵՎ ՏԵԽՆԻԿԱԿԱՆ ՎԵՐԱԶԻՆՄԱՆ ՆԵՐԴՐՈՒՄԱՅԻՆ ԾՐԱԳՐԻՆ ՀԱՄԱՁԱՅՆՈՒԹՅՈՒՆ ՏԱԼՈՒ ՄԱՍԻՆ
Հիմք ընդունելով «Էներգետիկայի մասին» Հայաստանի Հանրապետության օրենքի 17-րդ հոդվածի 1-ին մասի ժդ) կետը, Հայաստանի Հանրապետության հանրային ծառայությունները կարգավորող հանձնաժողովի 2007 թվականի հունիսի 15-ի №275Ն և 2010 թվականի հուլիսի 14-ի №365Ն որոշումները` Հայաստանի Հանրապետության հանրային ծառայությունները կարգավորող հանձնաժողովը որոշում է.
1. Համաձայնություն տալ «Սալէներգո» սահմանափակ պատասխանատվությամբ ընկերության «Այրում ՀԷԿ» փոքր հիդրոէլեկտրակայանի վերակառուցման և տեխնիկական վերազինման ներդրումային ծրագրին` մինչև 695.99 մլն դրամ ծավալով` առանց ավելացված արժեքի հարկի:

2. «ՍալԷներգո» սահմանափակ պատասխանատվությամբ ընկերությանը՝ ընդունել ի գիտություն, որ` 

1) սույն որոշման 1-ին կետում նշված ներդրումային ծրագրի իրականացման արդյունքում ստեղծված ակտիվների նկատմամբ կկիրառվի 15 տոկոս շահութաբերության նորմա` մինչև հարկումը.

 2) սույն որոշման 1-ին կետում նշված ներդրումային ծրագրի իրականացումից հետո, հետագա սակագների սահմանման (վերանայման) ժամանակ «Այրում ՀԷԿ» փոքր հիդրո-էլեկտրակայանի էլեկտրական էներգիայի տարեկան արտադրանքը կընդունվի 16.02 մլն կՎտժ-ից ոչ պակաս:
3. Սույն որոշումն ուժի մեջ է մտնում ստորագրման պահից։
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՆՐԱՅԻՆ
 ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ
 ՀԱՆՁՆԱԺՈՂՈՎԻ ՆԱԽԱԳԱՀ՝ 
Ռ.ՆԱԶԱՐՅԱՆ
ք. Երևան
1 դեկտեմբերի 2010թ.

